
	Endamál við verkætlanini:
Innan fiskivinnu hevur seinnu árini ofta verið tikið til slagorðini ’fiskiskapur við ábyrgd’. Í hesum liggur millum annað:

1) at fiskastovnar ikki verða troyttir ov hart

2) at bert ávís sløg og støddir av fiski verður tikið, so sum mest fæst úr øllum fiskastovnum 

3) at fiskur, sum ikki skal veiðast, verður óskalaður

4) at umhvørvið verður órógvað minst møguligt

5) at fiskur verður viðfarin meira ’humant’

6) at alt kemur til høldar og sum mest fæst burturúr hvørjum kg av fiski, sum veiddur verður

7) at sum minst av orku verður brúkt

Vanlig fatan er, at fiskiveiða við rúsu er meira skilagóð, tá ræður um ’fiskiskap við ábyrgd’. Rúsuveiða skaðar ikki umhvørvið, er lítið orkukrevjandi og tekur fiskin livandi, so besta góðska kann fáast burturúr.

Hóast hetta, er lítið gjørt við at gera hendan veiðihátt meira effektivan og lønandi.

Toskur hevur verið veiddur við rúsu á Canadiskum firðum í longri tíð og byggir hetta serliga á, at toskurin hevur ávísa ferðing, so hetta er gjørligt her. Norðmenn hava eisini roynt at menna rúsir til tosk og nøkur framstig eru gjørd.

Í fiskireiðskapsbólkinum hjá ICES og FAO (FTFB – Fish Behaviour and Fisheries Technology), er eftir uppskotið frá undirritaða, fari undir eitt átak at seta gongd á at menna rúsureiðskap. Fleiri granskarar m.a. úr Amerika, Canada, Noreg, Bretlandi, Belgia og Fraklandi luttaka í hesi verkætlan.

Eisini er í umbúnað ein EU-verkætlan, har reiðaskapur skal mennast, so minkast kann um ávirkanina á havbotnin og tað sum á botni livir. Rokna verður við, at menning av rúsureiðskapi eisini verður partur av hesi verkætlan.

Fyri at stuðla upp undir tað altjóða samstarv, sum lagt er upp til, verður við hesum søkt um føroyska fígging til líknandi heimligar kanningar, so føroyska íkastið kann gerast so gott sum møguligt.

Lagt er upp til at menna fleiri øki, sum eru viðkomandi fyri fiskiveiðu við rúsu. Í høvuðsheitum kann hetta býtast í tvey: 1) at menna hættir at savna fisk saman og leiða hann til rúsuna og 2) at gera rúsuna sjálva so effektiva sum gjørligt.

Eitt annað endamál við verkætlanini, er at betra um samstarvsmøguleikar við útlendingar um sama evni.

	Umsøkjari (verkætlanarumsitari):

 navn, adressa, t-postur

Reiðsskapskjarnan

Bjarti Thomsen, granskingarleiðari, veiði- og reiðskapstøkni

Fiskirannsóknarstovan

P.O.Box 3051

FO-110 Tórshavn

Email: bjartit@frs.fo 

	Leiðari fyri verkætlanini (verkætlanarleiðari): 

navn, adressa, t-postur

Bjarti Thomsen, granskingarleiðari, veiði- og reiðskapstøkni

Fiskirannsóknarstovan

P.O.Box 3051

FO-110 Tórshavn

Email: bjartit@frs.fo 

	Samstarv í Føroyum og uttanlanda. Leiklutur og arbeiðsbýti partanna millum.

Eingin ávísur stýri- ella fylgibólkur er settur upp, men víst verður til umsókn hjá Fiskirannsóknarstovuni um ’Undirsjóvar upptøkur av fiskireiðskapi’. Roknað verður við tøttum samstarvi og samansjóðing við hesa ætlan. Eisini verður samstarv við aðrar viðkomandi verkætlanir, so sum verkætlanina viðv. fiskimiðum.

Eisini verður verkætlanin samskipa við samstarv við útlendingar, sum gera líknandi royndir.



	Fígging: 

2005

2006

2007

2008

Virðismett eginavrik
100.000
100.000
Fiskivinnuroyndir

200.000

200.000

Onnur føroysk fígging

Samanlagt

300.000
300.000



